
(Mos) Zbatimi
 i Strategjisë së

Sundimit të Ligjit
në Praktikë

16/2023

Tetor 2023





RAPORT ANALITIK I
MONITORIMIT

të Planit të Veprimit për Zbatimin e
Strategjisë për Sundimin e Ligjit





Implementuar nga:

Autorë: Eranda Zekaj, Lavdim Makshana, Gzim Shala dhe Naim Jakaj.

Ekipi redaktues: Ehat Miftaraj dhe Betim Musliu.

Asnjë pjesë e këtij materiali nuk mund të printohet, kopjohet, shumëfishohet në çdo formë

elektronike ose të shtypur, ose në çdo formë të shumëfishimit tjetër pa pajtimin e Institutit të

Kosovës për Drejtësi.

Përmbajtja e këtij publikimi është përgjegjësi ekskluzive e Institutit të Kosovës për Drejtësi - IKD

dhe ajo nuk pasqyron pikëpamjet e National Endowmend for Democracy (NED).

Mbështetur nga:

IKD, Instituti i Kosovës për Drejtësi, është 
organizatë jo-qeveritare dhe jo-fitimprurëse 
e politikave publike, fabrikë e mendimeve 
e specializuar në sektorin e drejtësisë.

RRETH IKD 

www.kli-ks.org 

IKD, Rr. Ilaz Agushi
Prishtinë
E: info@kli-ks.org

Tetor, 2023
Prishtinë, Republika e Kosovës





P Ë R M B A J T J A

1. Përmbledhje ekzekutive11

2. Rishikimi Funksional i Sektorit të Sundimit të Ligjit 

3. Zbatueshmëria e SSL në numra

4. Gjetjet mbi mënyrën e zbatimit të SSL

5. Reforma në KPK

5.1. Numri i anëtarëve

5.2. Emërimi i zëvendës kryeprokurorëve dhe udhëheqësve të departamentit

5.3. Raportimi i ngutshëm

6. Mjetet juridike ndaj vendimeve prokuroriale

7. Transferimi dhe avancimi i prokurorëve

8. Raportimi si (pjesërisht) të përmbushura i aktiviteteve të papërmbushura

8.1. Kamerat në qendrat e ndalimit

8.2. Ligji për Përgjegjësinë Disiplinore të Gjyqtarëve dhe Prokurorëve

8.3. Vlerësimi i kapaciteteve nga KGJK dhe KPK për qasje në dokumente publike
dhe mbrojtje të të dhënave personale

8.4. Rekrutimi i përmbaruesve

8.5. Akti nënligjor i ANFJ për sistemim të të dhënave

9. Tema të tjera rreth zbatimit të SSL 

9.1. Buxheti për Akademinë e Drejtësisë

9.2. “Fëmijët e adaptuar dhe prindërit adaptues” të deklaruesve të pasurisë 

9.3. “Amandamentimi” i SSL nga Komisioni për Legjislacion

9.4.Task Forca kundër Korrupsion 

9.5. Deklaratat publike të Qeverisë kundër sistemit të drejtësisë 

12

13

14

14

15

16

18

19

20

21

22

22

22

23

24

24

25

25

26

27

28

https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.1fob9te
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.1fob9te
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.tyjcwt
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.3dy6vkm
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.4d34og8
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.2s8eyo1
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.3rdcrjn
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.lnxbz9
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.1ksv4uv
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.2jxsxqh
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.3j2qqm3
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.3whwml4
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.2bn6wsx
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.qsh70q
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.3as4poj
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.1pxezwc
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.49x2ik5
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.49x2ik5
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.2p2csry
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.147n2zr
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.147n2zr
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.3o7alnk
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.23ckvvd
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.23ckvvd
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.1hmsyys
https://docs.google.com/document/d/1Q9JZMLGTkF8t8_apBFvSq_3QlN5busez/edit#heading=h.1hmsyys




S H K U R T E S A T

KPPRK

IKD

RFSSL

SSL 

MD 

MPB 

KGJK 

KPK 

ANJF 

ShKK

ShSK                     

ANjF

AD

APK 

OAK 

AIP 

PK 

Kodi i Procedurës Penale të Republikës së Kosovës 

Instituti i Kosovës për Drejtësi

Rishikimi Funksional i Sektorit të Sundimit të Ligjit

Strategjia për Sundimin e Ligjit

Ministria e Drejtësisë

Ministria e Punëve të Brendshme 

Këshilli Gjyqësor i Kosovës 

Këshilli Prokurorial i Kosovës

Agjencia për Ndihmë Juridike Falas

Shërbimi Korrektues i Kosovës

Shërbimi Sprovues i Kosovës

Agjencia për Ndihmë Juridike Falas

Akademia e Drejtësisë 

Agjencia për Parandalimin e Korrupsionit

Oda e Avokatëve të Kosovës 

Agjencia për Informim dhe Privatësi

Policia e Kosovës





1. Përmbledhje ekzekutive

11

Rishikimi Funksional i Strategjisë për Sundimin e Ligjit (RFSSL) është njëra prej iniciativave më të

mëdha për avancimit e sundimit të ligjit në Kosovë. Kjo u konstatua edhe në Raportin e Progresit për

vitin 2020, ku RFSSL u konsiderua si bazë e shëndoshë për reformim të sistemit gjyqësor. Procesi i

RFSSL-së rezultoi me një strategji dhe plan të veprimit për sundimin e ligjit, dokumente të cilat u

miratuan nga Qeveria e Kosovës, me 11 gusht të vitit 2021. SSL dhe Plani Veprimit listuan aktivitetet

që duhej zbatoheshin nga institucionet përkatëse. Pavarësisht se statistikat tregojnë përqindje të

kënaqshme të zbatimit të aktiviteteve, aktivitetet e ndërmarra shumë herë kanë devijuar nga SSL. Ky

raport paraqet nivelin e respektimit të SSL në aktivitetet që synojnë avancimin e sundimit të ligjit. 

Zbatimi i SSL-së në statistika sipas raportit të zbatimit të prezantuar nga Komiteti Drejtues ka qenë i

kënaqshëm, duke u përmbushur mbi 43% të aktiviteteve, ndërsa 45% e tyre kanë qenë të zbatuara

pjesërisht. Mirëpo, IKD gjen se suksesi statistikor nuk paraqet zbatim real të SSL, dhe kjo për dy arsye:

ndërmarrjes së veprimeve/aktiviteteve që janë në kundërshtim me SSL dhe raportimit të pasaktë mbi

zbatueshmërinë e aktiviteteve të listuara në Planin e Veprimit të SSL. 

Qeveria nuk ka respektuar gjetjet e RFSSL dhe SSL me rastin e miratimit të Projektligjit që ka të bëj

me reformën në KPK, si një nga reformat më të rëndësishme. Opsioni i zgjedhur, nuk është opsion që

ofrohet nga SSL. 

Miratimi i SSL-së ka qenë shpresë për eliminimin e shkeljes së kahershme kushtetuese: cenimit të së

drejtës për qasje në Gjykatë ndaj vendimeve prokuroriale. Kjo problematikë e evidentuar nga RFSSL

dhe SSL, u planifikua të adresohet në Kodin e Procedurës Penale. Qeveria nuk përfilli gjetjet dhe

rekomandimet e RFSSL dhe SSL me rastin e miratimit të Kodit të ri të Procedurës Penale, ku prapë

nuk u garantua qasje në Gjykatë. Për më tepër, Qeveria dhe Kuvendi u përcaktuan për modelin ligjor

i cili sipas SSL-së, nuk plotësonte kërkesat për qasje në Gjykatë. Përkundër kësaj, ky aktivitet u

raportua si i përmbushur. 

IKD ka gjetur edhe probleme të tjera të zbatimit të SSL-së si transferimi dhe avancimi i prokurorëve,

buxheti për Akademinë e Drejtësisë, “fëmijët e adaptuar dhe prindërit adaptues” të deklaruesve të

pasurisë, Task Forca kundër korrupsion, deklarimet publike të Qeverisë kundër sistemit të drejtësisë

etj.

Në anën tjetër, IKD ka gjetur se raportimi lidhur me zbatimin e aktiviteteve të listuara në Planin e

Veprimit të SSL-së shumë herë nuk kanë qenë të sakta. Kjo pasi IKD ka evidentuar raste kur

aktivitetet e pa përmbushura janë evidentuar si të përmbushura në Raportin mbi Zbatimin e SSL-së.

Kamerat në qendrat e ndalimit, ndërgjegjësimi i publikut për Ligjin e Përgjegjësisë Disiplinore,

vlerësimi i kapaciteteve të KGJK-së dhe KPK-së për qasje në dokumente publike, rekrutimi i 20

përmbaruesve janë disa nga aktivitetet e raportuara si (pjesërisht) të përmbushura edhe përkundër

që nuk janë përmbushur. 

Rishikimi Funksional i Sektorit të Sundimit të Ligjit (RFSSL) në Kosovë, i nisur nga Ministria e Drejtësisë

në vitin 2019 ka qenë njëra prej iniciativave më pozitive dhe më të mëdha në fushën e sundimit të

ligjit. Ky proces ka pasur për qëllim të skanojë gjendjen në sistemin e drejtësisë dhe t’i evidentojë

problemet në këtë sistem. Në Raportin e Progresit për Kosovën për vitin 2020, RFSSL, është

konsideruar si bazë e shëndoshë për të reformuar dhe modernizuar aspekte të ndryshme të

gjyqësorit. Përmes raportit, Komisioni Evropian i ka rekomanduar Qeverisë së Republikës së Kosovës

që me një proces të tillë të procedohet sa më shpejtë.[1] 

Procesi i RFSSL rezultoj në një strategji dhe plan të veprimit për sundimin e ligjit 2021-2026,

dokumente të cilat u miratuan nga Qeveria e Kosovës me 11 gusht të vitit 2021.[2] Miratimi i dy

dokumenteve strategjike u parapriu analiza paraprake e gjashtë shtyllave: gjyqësorit, drejtësisë

komerciale, drejtësisë penale, masave antikorrupsion, mekanizmat për qasje në drejtësi dhe

bashkëpunimi e bashkërendimi ndër-institucional. Më tutje, në fazën e dytë u bë identifikimi në

detaje i pengesave dhe i nevojave që kanë institucionet. 

Strategjia për Sundimin e Ligjit (SSL) përmban masa konkrete të cilat për synim kanë rritjen e

integritetit, performancën e mekanizmave kundër korrupsionit në Kosovë, forcimin e gjyqësorit dhe

prokurorisë, përmirësimi i qasjes në drejtësi për të gjithë, mbrojtjen e të drejtave të njeriut etj.

Sipas strategjisë, problemet e shumta në sundimin e ligjit kanë efekte mjaft negative për shoqërinë e

Kosovës. Mbi këtë bazë, në mënyrë që këtyre dokumenteve të i’u jepet rëndësi e lartë dhe seriozitet i

duhur, udhëheqja dhe koordinimi është mbështetur nga Ministria e Drejtësisë, Këshilli Prokurorial i

Kosovës dhe Këshilli Gjyqësor i Kosovës të cilat bashkë përbëjnë Komitetin Drejtues i cili sipas

Strategjisë duhet të sigurojë monitorimin dhe përcjelljen e vazhdueshme të progresit në zbatimin e

masave të përcaktuara në Strategji. Komiteti Drejtues është trupa kryesore drejtuese e strategjisë

dhe planit të veprimit. Mbështetje e madhe në RFSSL dhe SSL është dhënë nga Ambasada

Amerikane, Bashkimi Evropian, Ambasada Britanike, USAID, UNDP dhe Shoqëria Civile në Kosovë.

SSL-it i është bërë vlerësimi i ndikimit buxhetor të aktiviteteve, të cilat kapin shumën prej 23,516,430

euro bruto, pjesa e përgjithshme do të mbulohet nga buxheti i Qeverisë së Kosovës dhe sipas asaj që

thuhet në këtë dokument, potencialisht një pjesë e konsiderueshme edhe nga donatorët, përfshirë

BE, Ambasada e SHBA, USAID, Ambasada e MB dhe UNDP.

SSL është dokument pesë (5) vjeçar ndërsa Plani i Veprimit është dokument tre (3) vjeçar. Zbatimi i

tyre ka filluar në vitin 2022 dhe sipas planifikimeve nga Komiteti Drejtues duhet të përfundojë në

mesin e vitit 2026. Strategjia do t’i nënshtrohet rishikimit afatmesëm në fillim të vitit 2024 për t’u

vlerësuar efektiviteti dhe efikasiteti në zbatimin e saj.

[1]  “Raporti i Progresit për Kosovën për vitin 2020”. Komisioni Evropian, fq. 18. (Shih linkun: https://neighbourhood-

enlargement.ec.europa.eu/system/files/2020-10/kosovo_report_2020.pdf). (Qasur për herë të fundit 15 gusht 2023).

[2]  “Strategjia për Sundimin e Ligjit 2021-2026”. Vendimi Nr. 04/2021 i Qeverisë së Republikës së Kosovës. (Shih linkun:

https://gzk.rks-gov.net/ActDetail.aspx?ActID=45816). (Qasur për herë të fundit me 10 janar 2023).3. 

https://neighbourhood-enlargement.ec.europa.eu/system/files/2020-10/kosovo_report_2020.pdf
https://gzk.rks-gov.net/ActDetail.aspx?ActID=45816

Me 4 prill 2023, pas zhvillimit të konsultimeve publike Komiteti Drejtues prezantoi Raportin njëvjeçar

të zbatimit të Strategjisë së Sundimit të Ligjit.[3] Sipas raportit të publikuar, Plani i Veprimit të SSL

është zbatuar 43%. Sipas këtij raporti, aktivitetet e përcaktuara lidhur me objektivin 1, fuqizimi i

sistemit gjyqësor dhe prokurorial, janë përmbushur 50.97%, derisa 50% janë përmbushur aktivitetet

sipas objektivit 2, fuqizimi i drejtësisë penale, 49.31% të objektivit 3, fuqizimi i qasjes në drejtësi dhe

59.68% të objektivit 4 - fuqizimi i luftës antikorrupsion.

Sipas Raportit të zbatimit të SSL, 45% e aktiviteteve janë zbatuar pjesërisht ose janë në zbatim e

sipër. Sipas vlerësimeve të Komitetit Drejtues, arsyet që dërguan në moszbatimin ose vonesat në

zbatimin e aktiviteteve kishin të bënin me mangësitë në planifikim nga institucionet, mungesa e

koordinimit në mes të institucioneve zbatuese për aktivitetet e përbashkëta dhe mungesa e

kapaciteteve financiare dhe njerëzore. 

Sipas Raportit të zbatimit të SSL-së, gjashtë (6) institucionet që kanë numrin më të madh të

aktiviteteve plotësisht të zbatuara në raport me planifikimet janë: Agjencia për Ndihmë Juridike Falas

(62%), Këshilli Prokurorial i Kosovës (57%), Këshilli Gjyqësor i Kosovës (51%), Shërbimi Korrektues i

Kosovës (50%), Akademia e Drejtësisë (44%), Ministria e Drejtësisë (43 %) dhe Ministria e Punëve të

Brendshme dhe Policia e Kosovës (43%). Institucionet të cilat kanë përqindjen e ulët të zbatimit të

aktiviteteve janë: Agjencia për Parandalimin e Korrupsionit me 28%, Kuvendi i Kosovës me 20% dhe

Shërbimi Sprovues i Kosovës me 20%. Në anën tjetër, Raporti thekson se dy institucione (OAK dhe

IAP) nuk kanë zbatuar asnjë aktivitet të planifikuar. 

Fuqizimi i sistemit gjyqësor dhe prokurorial, fuqizimi i drejtësisë penale, fuqizimi i qasjes në drejtësi

dhe fuqizimi i luftës Anti-korrupsion janë katër objektivat e planit të veprimit të cilat janë ndarë në

pesëmbëdhjetë (15) objektiva tjera specifike, me 440 aktivitete për t’u zbatuar nga 15 institucione të

Republikës së Kosovës. Grafika në vijim, e prezantuar në Raportin mbi zbatimin e SSL, përmban të

dhëna statistikore lidhur me nivelin e zbatimit të SSL-së, sipas këtij raporti: 

[3] “Takimi i Komitetit Drejtues: Prezantimi i Raportit 1 vjeçar të zbatimit të Strategjisë së Sundimit të Ligjit”. Ministria e

Drejtësisë. Prill 2023. (Shih linkun: https://md.rks-gov.net/page.aspx?id=1,15,2998, (Qasur për herë të fundit me 10 prill 2023)

TË ZBATUARA

43%
PJESËRISHT OSE NË ZBATIM

45% 

Treguesi Nr. 1: Niveli i zbatimit të Planit të Veprimit për zbatimin e Strategjisë për Sundimin e Ligjit.

TË PAZBATUARA

12% 

https://md.rks-gov.net/page.aspx?id=1,15,2998

Zbatimi i SSL-së në statistika sipas Raportit të zbatimit të prezantuar nga Komiteti Drejtues ka qenë i

kënaqshëm, duke u përmbushur mbi 43% të aktiviteteve, ndërsa 45% e tyre kanë qenë të zbatuara

pjesërisht. Mirëpo, IKD gjen se suksesi statistikor nuk nënkupton avancim të njëjtë të sundimit të ligjit.

Kjo për dy arsye: ndërmarrjes së veprimeve që janë në kundërshtim me SSL dhe raportimit të pasaktë

mbi zbatueshmërinë e aktiviteteve të listuara në Planin e Veprimit të SSL. 

Qeveria nuk ka respektuar gjetjet e RFSSL dhe SSL me rastin e miratimit të Projektligjit që ka të bëj

me reformën në KPK. Mënyra se si Qeveria ka vepruar në këtë rast shpërfaq mospërfilljen e Qeverisë

ndaj Strategjisë që vet e ka miratuar, si udhërrëfyes për avancimin e sundimit të ligjit. Kjo ka ndodhur

në njërën ndër reformat më të rëndësishme në sistemin e drejtësisë. 

Miratimi i SSL-së ka qenë shpresë për eliminimin e shkeljes së kahershme kushtetuese: cenimit të së

drejtës për qasje në Gjykatë në rastin e vendimeve prokuroriale. Kjo problematike e evidentuar nga

RFSSL dhe SSL, u planifikua të adresohet në Kodin e Procedurës Penale. Si i tillë, ky aktivitet u listua

në Plan të Veprimit. Qeveria nuk përfilli gjetjet dhe rekomandimet e RFSSL dhe SSL me rastin e

miratimit të Kodit të ri të Procedurës Penale, ku prapë nuk u garantua qasje në Gjykatë. Përkundër

kësaj, ky aktivitet u raportua si i përmbushur. 

Në anën tjetër, IKD ka gjetur se raportimi lidhur me zbatimin e aktiviteteve të listuara në Planin e

Veprimit të SSL-së shumë herë nuk kanë qenë të sakta. Kjo pasi IKD ka evidentuar raste kur

aktivitetet e pa përmbushura janë evidentuar si të përmbushura në Raportin mbi Zbatimin e SSL-së.

Kjo mënyrë e veprimit tregon për një shpërfillje të SSL-së, si ndër dokumentet më të rëndësishme për

avancimin e sundimit të ligjit në Kosovë. Ndërmarrja e veprimeve të përcaktuara në SSL, e të cilat

janë në kundërshtim me gjetjet e RFSSL dhe SSL, i’a humb kuptimin vet procesit të RFSSL dhe vet

SSL.

[4] “Neni 6, Projektligji nr.08/L-249 për ndryshimin dhe plotësimin e Ligjit nr.06/L-056 për Këshillin Prokurorial të Kosovës,

Kuvendi i Kosovës”, Procesi legjislativ. (Shih linkun: https://www.kuvendikosoves.org/shq/projektligjet/projektligji/?

draftlaw=490). (Qasur për herë të fundit më 24 gusht 2023)

[5] “Aktgjykimi në rastet nr. KO100/22 dhe KO101/22, Abelard Tahiri dhe 10 deputetë të tjerë të Kuvendit të Republikës së

Kosovë dhe Arben Gashi dhe 10 deputetë të tjerë të Kuvendit të Republikës së Kosovës”. Gjykata Kushtetuese e Kosovës,

2023. (Shih linkun:https://gjkks.org/wpcontent/uploads/2023/04/ko_100_101_22_agj_shq.pdf). (Qasur për herë të fundit

më 24 gusht 2023).

5. Reforma në KPK

Me 23 Qershor 2022, Kuvendi miratoi Ligjin nr.08/L-136 për Ndryshimin dhe Plotësimin e Ligjit

nr.06/L-056 për Ndryshimin dhe Plotësimin e Ligjit për KPK. Sipas këtij ligji, përbërja e KPK-së do të

reduktohej në shtatë (7) anëtarë, katër (4) prej të cilëve prokurorë. Dy (2) të tjerë, do të zgjidheshin

nga Kuvendi dhe një tjetër nga Avokati i Popullit.[4]  Pas inicimit të këtij Ligji në Gjykatën

Kushtetuese, kjo e fundit me 5 prill 2023 vendosi se Ligji në fjalë nuk e kalon testin e

kushtetutshmërisë, me ç’rast e shpalli Ligjin të pavlefshëm në tërësinë e tij.[5] 

https://www.kuvendikosoves.org/shq/projektligjet/projektligji/?draftlaw=490
https://gjkks.org/wpcontent/uploads/2023/04/ko_100_101_22_agj_shq.pdf

Pas publikimit të aktgjykimit, Ministria e Drejtësisë hartoi Projektligjin e ri për Plotësimin dhe

Ndryshimin e Ligjit për KPK. Ky Projektligj u miratua në Qeveri më 12 Korrik 2023 dhe aktualisht është

në Kuvendin e Republikës së Kosovës.[6]  Sa i përket këtij projektligji, i cili paraqet edhe reformën në

KPK, IKD ka gjetur se i njëjti është në kundërshtim me SSL dhe gjetjet e procesit të RFSSL. 

[6]  “Projektligji nr.08/L-249 për ndryshimin dhe plotësimin e Ligjit nr.06/L-056 për Këshillin Prokurorial të Kosovës”. Kuvendi i

Kosovës, Procesi legjislativ. (Shih linkun: https://www.kuvendikosoves.org/shq/projektligjet/projektligji/?draftlaw=490).

(Qasur për herë të fundit më 24 gusht 2023).

7]  “Përmirësimi i llogaridhënies së sistemeve gjyqësore dhe prokuroriale”. Dokument i Politikave, fq. 74, Ministria e

Drejtësisë. 2019

RFSSL kishte gjetur se ndryshimet e bëra në vitin 2015 në përbërjen e KPK-së, duke e rritur numrin e

anëtarëve të prokurorisë nga pesë (5) në 10 janë kritikuar nga ekspertët, të cilët kanë theksuar që

shumica e thjeshtë e prokurorëve në Këshill është shndërruar në shumicë dërrmuese. RFSSL gjente se

kjo pamundëson një mbikëqyrje të pavarur duke konkluduar se autoritetet duhet të kenë
parasysh zvogëlimin e numrit të 10 anëtarëve aktualë prokurorë të KPK-së.[7] 

Projektligji i parë, tanimë i anuluar nga Gjykata Kushtetuese, kishte përcaktuar se KPK do ti ketë

shtatë (7) anëtarë. Por, pas anulimit nga Gjykata Kushtetuese, Qeveria ka ndryshuar kahje të qëllimit:

nga qëllimi fillestar për t’a zvogëluar numrin e anëtarëve të KPK-së nga 13 në shtatë (7) anëtarë, MD-

ja e ka rritur këtë numër në 19 anëtarë deri në vitin 2026. 

Sipas ndryshimeve të reja të Projektligjit të ri të miratuar në Qeveri, KPK do të ketë 19 anëtarë deri

me 11 janar 2026. Pas kësaj date, KPK të ketë shtatë (7) anëtarë me këtë përbërje. Sipas Projektligjit

[neni 21.1.] deri më 11 janar të vitit 2026, KPK-së do t’i shtohen edhe tetë (8) anëtarë jo-prokurorë të

zgjedhur me shumicë të thjeshtë nga Kuvendi, pesë (5) prej të cilëve zgjedhen nga Kuvendi, dy (2)

prej të cilëve zgjedhen në bazë të katër (4) nominimeve që pranohen nga Avokati i Popullit për

përfaqësues nga radhët e anëtarëve të organizatave të shoqërisë civile, ndërsa një (1) pozitë

rezervohet për profesorët universitar të drejtësisë. Sa i përket kuorumit deri më 11 janar të vitit 2026,

kuorumi i Këshillit formohet me gjysmën e anëtarëve të zgjedhur të Këshillit [Neni 21.3. i Projektligjit].

Në rast se të gjithë anëtarët e Këshillit zgjedhën, kuorumi formohet me dymbëdhjetë (12) anëtarë. Ky

rregull zbatohet deri më 11 janar të vitit 2026 [Neni 21.3. i Projektligjit].

Në Ministrinë e Drejtësisë thonë se aktgjykimi i Gjykatës Kushtetuese lidhur me Projektligjin për

Plotësimin dhe Ndryshimin e Ligjit për KPK ka sjellë një situatë të re, të paparashikuar, me ç’rast është

dashur të konsiderohen opsione tjera për të arritur balancin e anëtarëve të KPK-së, siç synohet nga

RFSSL. Të njëjtit thonë se ulja e numrit të anëtarëve të KPK-së vazhdon të mbetet synim, ku sipas

Ligjit të ri për plotësimin dhe ndryshimin e Ligjit për KPK, kjo do të ndodh në janar të vitit 2026. 

SSL dhe dokumentet e politikave të dala nga procesi i RFSSL theksonin problemin e numrit të madh

të anëtarëve prokurorë në KPK. Mirëpo, përkundër asaj se në MD e arsyetojnë rritjen e përkohshme të

numrit të anëtarëve të KPK-së me aktgjykimin e Gjykatës Kushtetuese, rritja e numrit të anëtarëve të

KPK-së në këtë mënyrë nuk parashihej si opsion. Në këtë situatë, Projektligji në fjalë është në

kundërshtim me Strategjinë për Sundim të Ligjit të miratuar nga Qeveria.

5.1 Numri i anëtarëve

https://www.kuvendikosoves.org/shq/projektligjet/projektligji/?draftlaw=490

Përtej mosrespektimit të SSL, Projektligji në fjalë përmban edhe të meta të tjera, për të cilat tanimë

ka reaguar IKD dhe FOL.[8] Këto të fundit kanë theksuar se dispozitat në fjalë nuk janë në përputhje

me Kushtetutën e Republikës së Kosovës, SSL dhe Opinionet e Komisionit të Venecias. Për këtë arsye

IKD pas vënies në konsultim publik të këtij projektligji nga Ministria e Drejtësisë, ka dërguar komente

në lidhje me këtë projektligj duke ofruar një zgjidhje adekuate dhe të përshtatshme lidhur me

përbërjen e anëtarëve të KPK-së në të ardhmen, në harmoni me aktgjykimin e Gjykatës Kushtetuese

ku me vendimin e kësaj të fundit veçse është humbur mundësia e shkurtimit të mandateve të

anëtarëve aktual. Sipas IKD-së, në mënyrë që të shmangej përbërja “korporatiste”, por edhe të bëhej

balancimi në mes të përfaqësuesve të prokurorëve dhe kuvendit, KPK duhet të ketë 7 anëtarë, ku dy

(2) anëtarë të zgjedhur nga sistemi prokurorial dhe Kryeprokurori i Shtetit sipas detyrës zyrtare dhe

katër (4) anëtarë të zgjedhur nga Kuvendi, një prej të cilëve duhej të jetë prokurorë. IKD kishte

paraparë që ripërtërija e përbërjes së KPK-së të jetë e përshkallëzuar. [9]

[8]  “IKD dhe FOL: Projektligji i ri, politizim objektiv i Këshillit Prokurorial të Kosovës”. Instituti i Kosovës për Drejtësi. 2023.

(Shih linkun: https://kli-ks.org/ikd-dhe-fol-projektligji-i-ri-politizim-objektiv-i-keshillit-prokurorial-te-kosoves/). (Qasur për

herë të fundit më 24 gusht 2023)

[9]  Po aty.

KONKLUZ ION

Projektligji i propozuar për reformën në Këshillin Prokurorial të Kosovës

dhe qasja e Ministrisë së Drejtësisë nuk janë në përputhje me gjetjet e

RFSSL dhe SSL. 

IKD i rekomandon MD-së që të marrë me seriozitet të plotë opinionet dhe

rekomandimet e Komisionit të Venecias, kërkesat e dalura nga Strategjia

për Sundimin e Ligjit dhe të sigurohet që Ligji i ri për Këshillin Prokurorial

të jetë në harmoni të plotë me aktgjykimin e Gjykatës Kushtetuese
dhe gjetjet e RFSSL dhe SSL.

5.2 Emërimi i zëvendës kryeprokurorëve dhe udhëheqësve
të departamentit

RFSSL ka theksuar se përkundër faktit se pozita e zëvendës kryeprokurorit dhe udhëheqësit të

departamentit nuk reflektohet në rritje page dhe mund të mos tërheq pas vetes detyra shtesë

menaxheriale, kjo pozitë konsiderohet përvojë relevante me rastin e ngritjes në detyrë. Mirëpo,

gjetjet e RFSSL-së kanë theksuar se procesit të emërimit të zëvendës kryeprokurorëve dhe

udhëheqësve të departamenteve u mungon transparenca. Lidhur me emërimin e zëvendës

kryeprokurorëve dhe udhëheqësve të departamenteve, RFSSL nënvizoi se “duhet të trajtohet njëjtë

sikurse ngritja në detyrë ashtu që kandidati i suksesshëm të përzgjidhet përmes një procesi të hapur

dhe konkurrues të bazuar në “meritë dhe aftësi”.

Ndryshimi dhe plotësimi i Ligjit për KPK ashtu që procesi për emërimin e zëvendës kryeprokurorëve

dhe udhëheqëseve të departamenteve të trajtohet njëjtë sikurse ngritja në detyrë dhe kandidati i

suksesshëm të përzgjedhet përmes një procesi të hapur, konkurrues dhe të bazuar në meritë dhe

aftësi është një prej aktiviteteve të përcaktuara në Planin e Veprimit të SSL-së.

https://kli-ks.org/ikd-dhe-fol-projektligji-i-ri-politizim-objektiv-i-keshillit-prokurorial-te-kosoves/

Përkundër faktit se raporti i zbatimit e ka cilësuar këtë aktivitet si të zbatuar, Projektligji i për KPK, i

cili është miratuar në Qeveri, nuk e ka adresuar këtë në mënyrë të plotë. Kjo pasi zëvendës

kryeprokurori i shtetit, prapë do të zgjidhet nga KPK, vetëm sipas rekomandimit të Kryeprokurorit të

Shtetit.[10] Pra, në mënyrën e njëjtë siç rregullohet aktualisht nga rregulloret e KPK-së.[11]

Sa i përket zëvendës kryeprokurorëve të Prokurorive dhe udhëheqësve të departamenteve, në

Projektligjin e ri për KPK është përcaktuar se “Këshilli emëron kryeprokurorët për të gjitha njësitë e

tjera të Prokurorit të Shtetit, si dhe zëvendës kryeprokurorët dhe udhëheqësit e departamenteve kur

këto pozita përcaktohen me ligj të veçantë. Çdo prokuror i cili është subjekt i kualifikimeve të

përcaktuara me Ligjin për Prokurorin e Shtetit ka të drejtë të propozohet në këto pozita”.[12] 

Ligji Nr.08/L-167 për Prokurorin e Shtetit ka hyrë në fuqi më 1 korrik 2023. Ky ligj ka përcaktuar se

Kryeprokurorët e Prokurorive do t’i rekomandojnë KPK-së emërimin e Zëvendës- Kryeprokurorit të tyre.

Kështu, Këshilli do të emërojë Zëvendës-Kryeprokurorët e Prokurorive vetëm sipas rekomandimit të

Kryeprokurorit. Situatë e njëjtë është edhe me udhëheqësit e Departamenteve në PSRK dhe

Prokurorinë Themelore në Prishtinë.[13]

Prandaj, përkundër faktit se Ligji Nr.08/L-167 për Prokurorin e Shtetit [neni 29 dhe 30] ka përcaktuar

kriteret për emërimin e Zëvendës-Kryeprokurorëve dhe udhëheqësve të departamenteve, procedura

ka mbetur e njëjtë, në atë mënyrë që emërimi i këtyre pozitave nuk bëhet me konkurs të hapur, por se

KPK kufizohet në rekomandimet e pranuara nga Kryeprokurorët. Në rastin konkret, Ligji i ri për KPK i

miratuar në Qeveri dhe Ligji Nr.08/L-167 për Prokurorin e Shtetit nuk janë në harmoni me gjetjet e

RFSSL dhe SSL.

[10] “Neni 16.2, Projektligji nr.08/L-249 për ndryshimin dhe plotësimin e Ligjit nr.06/L-056 për Këshillin Prokurorial të Kosovës”.

Kuvendi i Kosovës, Procesi legjislativ. (Shih linkun: https://www.kuvendikosoves.org/shq/projektligjet/projektligji/?

draftlaw=490). (Qasur për herë të fundit më 24 gusht 2023).

[11] “Neni 6, Rregullore Nr. 04/2023 për plotësim ndryshimin e Rregullores Nr. 06./2019 për emërimin e Kryeprokurorit të

Shtetit dhe Kryeprokurorëve të Prokurorive të Republikës së Kosovës”. Këshilli Prokurorial, 2023. (Shih

linkun:https://prokuroriarks.org/assets/cms/uploads/files/Rregullore%20nr.04.2023%20për%20Plotësim%20dhe%20Ndrysh

imin%20e%20Rregullores%20nr.06.2019%20për%20Emërimin%20e%20Kryeprokurorit%20të%20Shtetit%20dhe%20Kryeproku

rorëve%20të%20Prokurorive%2C%20nr.1178.2023.pdf) (Qasur për herë të fundit më 24 gusht 2023)

[12]  “Neni 16.3, Projektligji nr.08/L-249 për ndryshimin dhe plotësimin e Ligjit nr.06/L-056 për Këshillin Prokurorial të Kosovës”.

Kuvendi i Kosovës, Procesi legjislativ. (Shih linkun https://www.kuvendikosoves.org/shq/projektligjet/projektligji/?

draftlaw=490). (Qasur për herë të fundit më 24 gusht 2023).

[13]  “Neni 21.1.1.3., neni 21.2. dhe neni 28, Ligji Nr. 08/L-167 për Prokurorin e Shtetit”. 2023. (Shih linkun: https://gzk.rks-

gov.net/ActDetail.aspx?ActID=74943). (Qasur për herë të fundit më 24 gusht 2023).

KONKLUZ ION

Projektligji për KPK dhe Ligji Nr.08/L-167 për Prokurorin e Shtetit nuk janë në
harmoni me SSL sa i përket emërimit të Zëvendës-Kryeprokurorëve dhe

udhëheqësve të departamenteve, pasi emërimi i tyre në këto pozita nuk bëhet

me konkurs të hapur por me rekomandime nga Kryeprokurorët.

https://www.kuvendikosoves.org/shq/projektligjet/projektligji/?draftlaw=490
https://prokuroriarks.org/assets/cms/uploads/files/Rregullore%20nr.04.2023%20p%C3%ABr%20Plot%C3%ABsim%20dhe%20Ndryshimin%20e%20Rregullores%20nr.06.2019%20p%C3%ABr%20Em%C3%ABrimin%20e%20Kryeprokurorit%20t%C3%AB%20Shtetit%20dhe%20Kryeprokuror%C3%ABve%20t%C3%AB%20Prokurorive%2C%20nr.1178.2023.pdf
https://www.kuvendikosoves.org/shq/projektligjet/projektligji/?draftlaw=490
https://gzk.rks-gov.net/ActDetail.aspx?ActID=74943

Më 23 Qershor 2022, Kuvendi miratoi Ligjin nr.08/L-136 për Ndryshimin dhe Plotësimin e Ligjit

nr.06/L-056 për Ndryshimin dhe Plotësimin e Ligjit për KPK. Me 1 korrik 2022, Ky ligj u dërgua për

vlerësim të kushtetutshmërisë në Gjykatën Kushtetuese. Në përputhje me Ligjin për Gjykatën

Kushtetuese [neni 43] ky ligj nuk ka hyrë në fuqi deri në vendosjen përfundimtare të Gjykatës

Kushtetuese, derisa me 5 prill 2023, kjo Gjykatë vendosi se Ligji nr.08/L-136 është në kundërshtim me

Kushtetutën. Kështu, ky ligj nuk hyri asnjëherë në fuqi. 

Përkundër kësaj, në raportin mbi zbatimin e SSL, të gjitha aktivitetet të cilat ndërlidheshin me

reformën në KPK sipas Ligjit të ri u evidentuan si të zbatuara. Ministria e Drejtësisë evidentoi si të

përmbushura aktivitetet të cilat ndërlidhen me reformën në KPK sipas ligjit të ri, përkundër faktit se

Ligji nr.08/L-136 nuk hyri asnjëherë në fuqi. 

Përkitazi me këtë, në Ministri të Drejtësisë deklarojnë se: “[Ligji për Këshillin Prokurorial të Kosovës

është miratuar në lexim të dytë në Kuvend më 23 qershor 2022. Për Ministrinë e Drejtësisë, miratimi

final i tij në Kuvend është në fazën e tillë është konsideruar si aktivitet i përfunduar i SSL-së. Është e

rëndësishme të ceket se fakti i trajtimit në Gjykatën Kushtetuese, është një proces më i pazakontë

epilogu i së cilit nuk ka mundur të parashihet e as të paragjykohet. Në raportet e radhës, do të

konstatohet Aktgjykimi i Gjykatës Kushtetuese dhe iniciativa e re e plotësim – ndryshimit të Ligjit për

KPK-në”.[14] Përkitazi me këtë koment, IKD i rikujton Ministrisë së Drejtësisë se sipas Kushtetutës së

Republikës së Kosovës [neni 80] procedura e miratimit të ligjeve përfundon me hyrjen e ligjeve në

fuqi, pas publikimit të tyre në Gazetën Zyrtare. Sa i përket asaj se vendimi i Gjykatës Kushtetuese nuk

mund të parashikohet dhe as paragjykohet, në rastin e Projektligjit në fjalë, kjo nuk është fare

relevante. Kjo pasi sipas nenit 43 të Ligjit për Gjykatën Kushtetuese, Projektligji nuk procedohet për
dekretim tek presidentja deri në momentin e vendimmarrjes së Gjykatës Kushtetuese. Kështu,

procedurave e miratimit të ligjeve, nuk përfundon deri në momentin e vendimmarrjes së Gjykatës

Kushtetuese dhe rrjedhimisht as procedura e miratimit të ligjeve. 

Andaj, IKD i rekomandon Ministrisë së Drejtësisë që në të ardhmen, aktivitetet të cilat ndërlidhen me

miratimin e ligjeve të konsiderohen si të zbatuara vetëm në momentin kur Ligjet hyjnë në fuqi dhe jo

kur të njëjtat janë në shqyrtim e sipër nga Kuvendi apo nuk kanë hyrë në fuqi.

[14] Ministria e Drejtësisë, Komente për raport, 22 shtator 2023. 

5.3 Raportimi i ngutshëm

KONKLUZ ION

Raportimi lidhur me përmbushjen e aktiviteteve sa i përket reformës në KPK nga

Ministria e Drejtësisë ishte Raportim i ngutshëm, kjo pasi ligji i ri për KPK nuk hyri

në fuqi asnjëherë.

Më 29 mars 2018, IKD kishte publikuar raportin “Luftimi i korrupsionit pa kontroll të gjyqësorit:

Persekutimi dhe amnistia e përligjur në emër të korrupsionit”. Në këtë raport, IKD kishte gjetur se fakti

se Kodi i Procedurës Penale nuk garanton kontroll gjyqësor ndaj vendimeve të Prokurorit të Shtetit

paraqet shkelje të Kushtetutës dhe Konventës Evropiane për të Drejtat e Njeriut.[15]

 

Kjo gjetje u konfirmua edhe gjatë procesit të RFSSL: “nuk ka kontroll gjyqësor mbi vendimin e
prokurorit për mosndjekje. Në këtë drejtim, është pranuar në nivele evropiane dhe globale që një
nga shqetësimet më të mëdha që lidhen me përgjegjshmërinë e prokurorëve lindin në rastet e

vendimeve për mosndjekje.[16] Nëse viktimave të krimeve nuk u ofrohet ndonjë mjet juridik,
atëherë ekziston rreziku i lartë i mos-përgjegjësisë[17] dhe diskrecioni i plotë mund të çojë
potencialisht në abuzim. Në mungesë të kontrollit gjyqësor mbi vendime të tilla të prokurorëve ka

edhe shkelje të parimit të parashikuar në Kushtetutë që lidhet me të drejtën e qasjes në gjykatë”,[18]

thuhet në njërin prej dokumenteve të RFSSL-së. Duke komentuar Draft-Kodin e Procedurës Penale,

RFSSL ka gjetur se mundësia e ankimit në Prokurorinë e Apelit, dhe jo në Gjykatë, nuk e plotëson

standardin për kontroll gjyqësor ndaj vendimeve prokuroriale: Nëse Prokurori i Shtetit hedh poshtë
kallëzimin penal, personi që ka paraqitur kallëzimin penal, viktima ose pala e dëmtuar mund
të paraqesin një ankesë në Prokurorinë e Apelit.[19] Megjithëse drafti i KPPRK-së ka parashikuar,

përmes dispozitave të reja të propozuara, mjetin juridik në nivelin e shkallës më të lartë të sistemit

prokurorial, ai nuk ofron mundësinë e kompensimit përmes ankesës drejtuar gjykatës, d.m.th. të
sigurojë kontroll gjyqësor mbi vendimet e Prokurorit të Shtetit për mosndjekjen dhe kështu të
drejtën për të kërkuar mjet juridik në gjykatë.[20] 

“Hartimi i Kodit të Procedurës Penale dhe legjislacionit përcjellës për te lejuar mjetet juridike ndaj

vendimit te prokurorit për pushim te ndjekjes penale” është njëri prej aktiviteteve të listuara në Planin

e Veprimit të SSL, të cilin raporti e evidenton si të përmbushur. Raporti konstaton se ky aktivitet u

zbatua me miratimin e Kodit të Procedurës Penale. Mirëpo, Kodi Nr.08/L-032 i Procedurës Penale që

është draftuar nga MD, miratuar në Qeveri dhe më pas në Kuvend ka aplikuar pikërisht zgjidhjen e

cila është kundërshtuar nga RFSSL: Të drejtën e ankimimit vetëm në Prokurorinë e Apelit[21] pa

mundësi për atakim edhe në Gjykatë. Prandaj, përkundër gjetjeve të RFSSL, Kodi i ri i Procedurës

Penale nuk garantoi kontroll gjyqësor ndaj vendimeve prokuroriale. Kështu, edhe në këtë rast,

Qeveria dhe Kuvendi nuk respektuan gjetjet e RFSSL dhe SSL. Në MD thonë se: “[a]ktiviteti në fjalë, 

[15] Ehat Miftaraj dhe Betim Musliu, “Luftimi i korrupsionit pa kontroll të gjyqësorit: Persekutimi dhe amnistia e përligjur në

emër të korrupsionit”, Fq.10-26. IKD. Mars 2018. (Shih linkun: https://kli-ks.org/ëp-content/uploads/2018/04/1.-IKD-Raporti-

FINAL-29.03.2018.pdf). (Qasur për herë të fundit 29 gusht 2023

[16] Komisioni i Venecias – “Raporti mbi standardet evropiane lidhur me Pavarësinë e Sistemit Gjyqësor”, pjesa II – shërbimi i

prokurorisë (CDL-AD(2010)040), Dhjetor 2010

[17] Komisioni i Venecias - “Raporti mbi standardet evropiane lidhur me Pavarësinë e Sistemit Gjyqësor”, pjesa II – shërbimi i

prokurorisë (CDL-AD(2010)040), dhjetor 2010; Statusi dhe roli i prokurorëve - Udhëzuesi i Zyrës së Kombeve të Bashkuara për

Drogën dhe Krimin dhe Shoqatës Ndërkombëtare të Prokurorëve, 2014.

[18] “Qasja në Drejtësi, Përmirësimi i efektivitetit të mjeteve juridike”. Dokumentet e Politikave. Fq. f.27-28. Ministria e

Drejtësisë, 2019.

[19] Neni 84 i Draft KPPRK

[20] Po aty, f.29.

[21] Kodi, neni 84. 

https://kli-ks.org/wp-content/uploads/2018/04/1.-IKD-Raporti-FINAL-29.03.2018.pdf
https://kli-ks.org/wp-content/uploads/2018/04/1.-IKD-Raporti-FINAL-29.03.2018.pdf

ashtu edhe siç është paraqitur në versionin zyrtar të Planit të Veprimit të miratuar të Strategjisë,

thekson ndryshim e Kodit për të lejuar një ‘mjet juridik’ ndaj vendimit të prokurorit për pushim të

ndjekjes penale, që në fakt është mjet që i drejtohet Prokurorisë më të lartë, por jo mjet juridik ‘i

kontrollit gjyqësor’ siç pretendohet në Raportin tuaj”.[22] Lidhur me këtë pretendim, IKD i rikujton MD

se Plani i Veprimit është derivat i SSL, që është derivat i RFSSL. Në rastin konkret, siç u tha, përkitazi

me zgjidhjen ligjore që ka aplikuar Kodi Nr.08/L-032 Procedurës Penale, RFSSL ka gjetur se “...ai nuk

ofron mundësinë e kompensimit përmes ankesës drejtuar gjykatës, d.m.th. të sigurojë kontroll
gjyqësor mbi vendimet e Prokurorit të Shtetit për mosndjekjen dhe kështu të drejtën për të
kërkuar mjet juridik në gjykatë”.[23] Kështu, përmbushja e aktiviteteve që dalin nga Plani i

Veprimit të SSL-së merr kuptim vetëm nëse përmbushja bëhet sipas gjetjeve të RFSSL dhe SSL dhe jo

që aktivitetet e listuara në Plan të Veprimit të trajtohen ndaras nga SSL dhe RFSSL.

Më 24 gusht 2023, Ministrja e Drejtësisë, Albulena Haxhiu, në rrjetin e saj social “facebook”, ka

publikuar një video, ku ka kritikuar dhe akuzuar PSRK. Në këtë rast, Haxhiu ankohet për hudhjen e një

kallëzimi penal përmes të cilit, siç thotë ajo, është ndërtuar një precedent i rrezikshëm.[24] Mirëpo,

sikur të adresoheshin drejt rekomandimet e IKD dhe gjetjet e RFSSL dhe SSL në Kodin e Procedurës

Penale, Ministria e Drejtësisë në rastin konkret do të kishte drejt të ankohej në Gjykatë. Kjo do të

ishte më adekuate se sa reagimi ndaj një institucioni të pavarur.

[22] Koment i Ministrisë së Drejtësisë. 22 shtator 2023.

[23] Po aty, f.29.

[24] “Për çfarë dhe për kë po punon Prokuroria Speciale? 2023. (Shih linkun:

https://www.facebook.com/albulenaa.haxhiuu/videos/605545918328162/) . (Qasur për herë të fundit 29 gusht 2023).

[25] Thaqi M & Makshana L. “Administrimi i sistemit të drejtësisë nga Këshillat”. Prishtinë. Qershor 2022. Fq. 21, 22.

Bajraktari L & Gashi L. “Cenimi i integritetit të Këshillave nga Këshillat”. Prishtinë. Prill 2021. Fq. 44 dhe 45.

[26] Strategjia për Sundimin e Ligjit 2021 – 2026, Ministria e Drejtësisë, Gusht 2021. Fq. 25-26. (Shih linkun: https://md.rks-

gov.net/desk/inc/media/6DC1CBD5-0DF1-46AE-9D1A-78C96146C7D0.pdf). (Qasur për herë të fundit 29 gusht 2023).

RFSSL theksonte se nuk ka kontroll gjyqësor mbi vendimin e prokurorit për

mosndjekje. 

Kodi nr. 08/L-032 i ri i Procedurës Penale i cili ka hyrë në fuqi me 17 shkurt

2023 parasheh vetëm të drejtën e ankimimit në Prokurorinë e Apelit duke

mos paraparë kontroll nga gjyqësori.

Qeveria dhe Kuvendi nuk morën për bazë gjetjet e RFSSL dhe SSL për

garantimin e kontrollit gjyqësor ndaj vendimeve prokuroriale. 

7. Transferimi dhe avancimi i prokurorëve

IKD në vazhdimësi kishte gjetur probleme në avancimin e prokurorëve dhe gjyqtarëve.[25] SSL

përmes masave specifike synon të ngrisë meritokracinë dhe profesionalizmin në transferimin dhe

avancimin e gjyqtarëve dhe prokurorëve.[26] 

https://www.facebook.com/albulenaa.haxhiuu/videos/605545918328162/
https://md.rks-gov.net/desk/inc/media/6DC1CBD5-0DF1-46AE-9D1A-78C96146C7D0.pdf


Specifikisht, ndër të tjera, strategjia kërkon që vendimet e KPK-së për avancim të prokurorëve të

arsyetohen. Ky obligim nuk është zbatuar nga KPK-ja edhe pse kjo e fundit këtë aktivitet e ka

evidentuar si të përmbushur. Gjatë monitorimit të KPK-së, IKD ka gjetur se disa vendime të KPK-së për

avancim të prokurorëve nuk përmbajnë fare arsyetim. Ajo ç’farë realisht është kërkuar nga Plani i

Veprimit si produkt final lidhur me këtë objektiv është arsyetimi i vendimeve e jo arsyetimet në

raportet gjithëpërfshirëse të Komisionit për avancim dhe transferim të prokurorëve. 

KPK në këtë drejtim është mjaftuar vetëm me publikimin e vendimeve për avancim por pa arsyetim të

tyre. Shembuj konkret që vendimet e KPK-së për avancim nuk përmbajnë pjesën arsyetuese janë

vendimet për avancimin e prokurorëve, Shkëlzen Ibrahimi, Sheribane Selimi Muqaj, Naim Beka dhe

Sadri Alija.[27]   

 

[27] Shih: 1). Vendimi KPK/Nr.175/2023, 2). KPK/Nr.174/2023, 3). KPK/Nr.173/2023, 4). KPK/Nr.1263/2022.

KONKLUZ ION

SSL kërkon që vendimet e KPK-së për avancim të prokurorëve të arsyetohen.

IKD ka gjetur se vendimet e KPK-së për avancim të prokurorëve nuk

përmbajnë fare pjesën arsyetuese. Ky obligim që rrjedh nga SSL nuk është
reflektuar edhe në praktikë nga KPK. Megjithatë, raporti konstatoi se ky

aktivitet është përmbushur. 

8. Raportimi si (pjesërisht) të përmbushura i
aktiviteteve të papërmbushura 
Në Raportin Vjetor për Zbatimin e SSL-së, për disa nga aktivitet të cilat janë konsideruar të

përmbushura e disa pjesërisht të përmbushura, IKD ka gjetur se raportimi nuk është real. Kjo pasi

gjetjet e IKD-së, siç do të elaborohen në vijim, dëshmojnë se aktivitet në fjalë nuk janë përmbushur

(pjesërisht). Kjo situatë flet për një raportim jo real të zbatimit të SSL-së. Një raportim i tillë, mbi të

gjitha, nuk i kontribuon zbatimit të Strategjisë dhe rrezikon që aktivitete të caktuara, të cilat

evidentohen si (pjesërisht) të përmbushura, të hiqen nga lista dhe asnjëherë mos të implementohen.

 

Për këtë arsye, IKD rekomandon që në asnjë rast, aktivitet e listuara në Planin e Veprimit të SSL mos

të evidentohen si (pjesërisht) të përmbushura nëse të njëjtat realisht nuk janë përmbushur.

Aktivitetet e mëposhtme janë raportuar si (pjesërisht) të përmbushura edhe pse të njëjtat

realisht nuk janë përmbushur.
Kamerat në qendrat e ndalimit, ndërgjegjësimi i publikut për Ligjin e Përgjegjësisë

Disiplinore, Vlerësimi i kapaciteteve të KGJK-së dhe KPK-së për qasje në dokumente

publike, Rekrutimi i 20 përmbaruesve, dhe Akti nënligjor i ANFJ-së për sistemim të të janë

disa nga aktivitetet e raportuara si (pjesërisht) të përmbushura edhe përkundër që
nuk janë përmbushur. 
IKD rekomandon që aktivitetet e evidentuara si (pjesërisht) të përmbushura në SSL të mos
evidentohen si të tilla nëse të njëjtat ende realisht nuk janë përmbushur.



 

[28]  “Qasja në Drejtësi, Përmirësimi i efektivitetit të mjeteve juridike”. Dokumenti i Politikave. Fq.17-21. Ministria e Drejtësisë,

2019.

8.1 Kamerat në qendrat e ndalimit 

Ndalimi i torturës dhe keqtrajtimit ishte po ashtu subjekt i trajtimit të RFSSL.[28] Në linjë me gjetjet e

RFSSL, Plani i Veprimit i SSL ka përcaktuar, ndër të tjera, funksionalizimin e kamerave në të gjitha

vendet e ndalimit në menaxhim të Policisë së Kosovës. Institucioni udhëheqës dhe mbështetës për

këtë aktivitet është Policia e Kosovës. 

Në raportin mbi zbatimin e SSL-së, ky aktivitet është evidentuar si i përmbushur. Përkundër kësaj, vet

raporti thekson se “Nga rreth diku 43 qendra të ndalimit në 36 prej tyre është i instaluar
sistemi i kamerave të sigurisë”. Edhe, përkundër që aktiviteti specifikon funksionalizimin me

kamera në të gjitha vendet e ndalimit dhe kjo nuk është arritur, ky aktivitet është evidentuar si i

përmbushur dhe jo pjesërisht i përmbushur.

8.2 Ligji për Përgjegjësinë Disiplinore të Gjyqtarëve dhe
Prokurorëve

Në kuadër të objektivit “Platformë e qëndrueshme disiplinore për sigurimin e llogaridhënies” të SSL,

ndër aktivitetet e parapara është edhe ndërmarrja e fushatave të vazhdueshme mediale dhe

informative nga KPK për të rritur ndërgjegjësimin e publikut për sistemin e ri ligjor të përgjegjësisë

disiplinore të prokurorëve. Ky aktivitet në Raportin vjetor të zbatimit të strategjisë rezulton të jetë i

përmbushur nga KPK, megjithatë nga analizat e IKD-së është gjetur se edhe ky aktivitet nuk është

përmbushur nga Këshilli. Në kuadër të këtij aktiviteti sipas KPK-së janë ndërmarrë disa veprime ndër

to video-spoti lidhur me punën e sistemit prokurorial, si dhe oraret e mbajtjes së takimeve të

prokurorive me qytetarë ku kanë mundësi të parashtrojnë nevojat dhe ankesat që mund të kenë. Për

më tepër, sipas KPK-së në ueb-portalin e sistemit prokurorial është i publikuar ligji për përgjegjësinë

disiplinore.

Megjithatë ky aktivitet nuk mund të konsiderohet tërësisht i përmbushur. Sa i përket publikimit të

Ligjit, Ligjet publikohen në Gazetën Zyrtare. Madje, të njëjtat nuk hyjnë në fuqi pa u publikuar në

këtë Gazetë. Sa i përket video-spotit publikimi i një spoti lidhur me punën e sistemit prokurorial në

përgjithësi nuk mund të konsiderohet se është kryer si aktivitet. Publikimi i vetëm një video-spoti, që

nuk ka të bëjë me përgjegjësinë disiplinore të prokurorëve si dhe nuk është aktivitet i vazhdueshëm

nuk konsiderohet përmbushje e aktivitetit në fjalë nga KPK. 

8.3 Vlerësimi i kapaciteteve nga KGJK dhe KPK për qasje në
dokumente publike dhe mbrojtje të të dhënave personal

Në Raportin e zbatimit të SSL-së janë paraparë disa aktivitete sa i përket forcimit të mekanizmave

efikas të informimit publik që japin qasje të shpejtë në informata. Megjithëse KPK dhe KGJK e kanë

konsideruar si të përmbushur aktivitetin e vlerësimit të kapaciteteve të brendshme në trajtimin e 



 

[29] “Strategjia për Sundimin e Ligjit 2021 – 2026”. Ministria e Drejtësisë, Gusht 2021. (Shih linkun: https://md.rks-

gov.net/desk/inc/media/6DC1CBD5-0DF1-46AE-9D1A-78C96146C7D0.pdf). (Qasur për herë të fundit 29 gusht 2023).

[30] Makshana L. “(Keq) Administrimi i Sistemit Prokurorial”, fq. 8. Prishtinë. Prill 2023. (Shih linkun: https://kli-

ks.org/keqadministrimi-i-sistemit-prokurorial/). (Qasur për herë të fundit më 29 gusht 2023). 

[31] Makshana L. “Sfidat në Administrimin e Gjyqësorit”, fq. 8, Prishtinë. Prill 2023. (Shih linkun: https://kli-ks.org/sfidat-ne-

administrimin-e-gjyqesorit/). (Qasur për herë të fundit më 29 gusht 2023).

e kërkesave për qasje në dokumente publike, përmes caktimit të zyrtarëve përgjegjës sipas Ligjit

Nr.06/L-081 për Qasje në Dokumente Publike, një gjë e tillë nuk mund të konsiderohet e saktë. Kjo

pasi caktimi i zyrtarëve përgjegjës për qasje në dokumente publike përbën obligim ligjor sipas Ligjit

06/L-081 për Qasje në Dokumente Publike dhe vetëm caktimi i zyrtarëve në disa gjykata dhe

prokurori nuk ka ndihmuar në krijimin e mekanizmave efikas që japin qasje të shpejtë në informata.

Në rastin konkret, obligimi ka konsistuar në vlerësim të kapaciteteve për tu përgjigjur kërkesave dhe

jo përmbushjes së një kushti ligjor: caktimi i zyrtarëve të komunikimit. 

SSL kërkon që të synohet ndërtimi i praktikës që KGJK-ja, KPK-ja, gjykatat dhe prokuroritë, në

përputhje me Ligjin për Qasje në Dokumente Publike dhe Ligjin për Mbrojtjen e të Dhënave, t'u

përgjigjen kërkesave për qasje në informata dhe dokumente publike, duke përfshirë në mënyrë të

rregullt shpalosjen e të dhënave të tilla për të gjitha palët e interesuara.[29] 

Nga 138 kërkesa për qasje në informata dhe dokumente publike të adresuara në sistemin prokurorial

gjatë vitit 2022, IKD ka pranuar 68 përgjigje pozitive (50%) dhe 16 përgjigje negative (10%), derisa në

54 sosh (40%) nuk ka pranuar përgjigje. Vetëm në KPK, IKD gjatë kësaj periudhe ka parashtruar 38

kërkesa të tilla, nga të cilat, në 20 raste (52%) ka pranuar përgjigje pozitive, në 4 raste (10%) ka

pranuar përgjigje negative, ndërsa në 14 kërkesa tjera (36%), KPK nuk ishte përgjigjur fare.[30]  

Ndërsa, nga 417 kërkesa për informata dhe qasje në dokumente publike të adresuara nga IKD në

KGJK dhe gjykatat në Kosovë në vitin 2022, janë pranuar 223 përgjigje pozitive apo rreth 54%, 31

përgjigje negative dhe 163 kërkesa kanë mbetur pa përgjigje. Vetëm në KGJK, IKD gjatë kësaj

periudhe ka parashtruar 59 kërkesa të tilla, nga të cilat, në 23 raste (40%) ka pranuar përgjigje

pozitive, në 3 raste (5%) negative dhe 33 kërkesa (55%) kanë mbetur pa përgjigje.[31] 

KPK dhe KGJK kanë dështuar t’i forcojnë mekanizmat ekzistues të adresimit të kërkesave për qasje në

dokumente publike ashtu siç kërkohet me SSL, kjo pasi nga të dhënat e lartcekura të IKD-së del që

mbi 40% të kërkesave kanë mbetur pa marrë asnjë përgjigje. Në këtë drejtim KGJK dhe KPK po ashtu

nuk kanë bërë vlerësim adekuat kur kanë vlerësuar kapacitetet kjo pasi GjTh në Prishtinë dhe PTh në

Prishtinë e kanë barazuar me gjykatat dhe prokuroritë e tjera duke e ditur që në këto dy institucione

kërkesat për informata dhe qasje në dokumente publike janë shumë më të mëdha në krahasim me

gjykatat dhe prokuroritë tjera, dhe caktimi i vetëm një zyrtari përgjegjës nuk ofron zgjidhje në raport

me numrin e kërkesave që pranojnë këto dy institucione.  

8.4 Rekrutimi i përmbaruesve 

Në kuadër të objektivave specifike lidhur me fuqizimin e qasjes në drejtësi, SSL ka listuar

përmirësimin e ofrimit të shërbimeve nga profesionet e lira. Në këtë linjë, Plani i Veprimit e ka listuar

si aktivitet marrjen e vendimit për rekrutimin e 20 përmbaruesve privat shtesë me qëllim të një

shpërndarje më të mirë gjeografike të shërbimeve të përmbarimit.

[32] Raporti vjetor për zbatimin e Strategjisë për Sundimin e Ligjit, mars 2023, fq.47.

Vet raporti mbi zbatimin e SSL thekson se “Me datën 23.07.2022 e kanë dhënë provimin për

përmbarues privat 13 kandidatë, prej të cilëve 4 kanë filluar ushtrimin e veprimtarisë së përmbaruesit

në Dhjetor 2022. 2 të tjerë pritet të fillojnë veprimtarinë në vitin 2023. Gjatë vitit 2023 planifikohet

shpallje e re për emërim”. 

Përkundër, përkundër që aktiviteti thekson specifikisht rekrutimin e 20 përmbaruesve privat dhe vet

raporti thekson se deri më tani janë rekrutuar vetëm 6 prej tyre, ky aktivitet është evidentuar si i

përmbushur edhe pse nuk është përmbushur. 

8.5 Akti nënligjor i ANFJ për sistemim të të dhënave

Në kuadër të Kapitullit 3.1 lidhur me përmirësimin e qasjes në gjykata dhe prokurori, është paraparë

“hartimi i një akti nën-ligjor për krijimin e një sistemi për mbledhjen e statistikave të
besueshme, i cili evidenton kërkesat, vendimet e dhënies dhe refuzimit të ndihmës juridike
falas, arsyet e refuzimit, me qëllim të matjes së kritereve për ofrimin e ndihmës juridike
falas.”

Në Raportin e Zbatimit të SSL-së [faqe 56], ky aktivitet konsiderohet i përmbushur, derisa jepet ky

sqarim: “ANJF ka vlerësuar këtë çështje dhe konstaton se posedon sistemin për mbledhjen e

statistikave siç kërkohet nga aktiviteti dhe rrjedhimisht bazën e të dhënave 'LAIS' që i gjeneron të

dhënat e nevojshme për Agjencinë dhe publikun. Baza e të dhënave përmban shumë informacione të

tjera si, gjinia, përkatësia etnike, adresa, lëmia juridike, natyra e problemit juridik, veprimi juridik,

veprimet e ndërmarra nga avokatët etj”. Edhe MD ka theksuar se për shkak se praktika e mbledhjes

së të dhënave është efikase, nuk ekziston nevoja e miratimit të këtij akti nënligjor, duke shtuar se

“Vlerësimi i zbatimit të SSL-së nuk bëhet vetëm nga raportimi formal se a po hartohet një akt

nënligjor apo jo, por edhe nga vlerësimi i arritjes së synimit që ai akt nënligjor kishte”.

Mirëpo, përderisa produkti (output) i këtij aktiviteti është “akti nënligjor i miratuar”, vlerësim se në

rastin konkret nuk ka nevojë të miratohet ky akt nënligjor nuk mund të konsiderohet zbatim i këtij

aktiviteti. Në këtë rast, Raporti i Zbatimit të SSL-së sipas këtij arsyetimi do të mund të fshinte këtë

aktivitet, siç është vepruar në rastin e aktivitetit “Ndryshimi i Ligjit për KPK-në ashtu që KPSh të mos

jetë anëtar i Këshillit”[32] dhe jo që ky aktivitet të konsiderohet i përmbushur, e që kjo më pastaj të

reflektohet edhe në përqindjen e përgjithshme të përmbushjes së aktiviteteve të përcaktuara në

Planin e Veprimit të SSL-së.

9. Tema të tjera rreth zbatimit të SSL
Në analizën e Raportit të zbatimit të Strategjisë së Sundimit të Ligjit, IKD ka gjetur edhe probleme të

tjera të zbatimit të SSL-së në praktikë, si Buxheti për Akademinë e Drejtësisë, “Fëmijët e adaptuar

dhe prindërit adaptues” të deklaruesve të pasurisë, Task Forca kundër korrupsion dhe Deklaratat

publike të Qeverisë kundër sistemit të drejtësisë. Zbatimi i SSL në lidhje me këto çështje është objekt

i trajtimit të mëposhtëm. 

[33] Shih për më shumë: Korniza Afatmesme e Shpenzimeve 2024-2026, 2023, fq. 91. (Shih linkun: https://mf.rks-

gov.net/desk/inc/media/8661A10E-0E0C-462C-8936-B7BD95705249.pdf). (Qasur për herë të fundit 15 gusht 2023).

[34] Shih për më shumë: Ligji Nr. 08/L-193 mbi Ndarjet Buxhetore për Buxhetin e Republikёs sё Kosovёs pёr Vitin 2023,

Gazeta Zyrtare e Republikës së Kosovës, 2022, fq. 85. (Shih linkun: https://gzk.rks-gov.net/ActDetail.aspx?ActID=68589).

(Qasur për herë të fundit 15 gusht 2023).

9.1 Buxheti për Akademinë e Drejtësisë

Raporti njëvjeçar i zbatimit të Planit të Veprimit për Zbatimin e SSL-së e vendos Akademinë e

Drejtësisë si njërin ndër institucionet që ka realizuar më së shumti aktivitete. AD, është institucioni që

në raport me numrin e aktiviteteve me Ministrinë e Punëve të Brendshme dhe Policinë e Kosovës, ka

përqindjen gati se të njëjtë të zbatimit. Por, AD ka numër më të madh të aktiviteteve krahasuar me

administratën dhe buxhetin më të madh që kanë MPB dhe Policia e Kosovës për t’i zbatuar aktivitetet

e planifikuara.

Përkundër faktit që me SSL dhe me Planin e Veprimit, njëri ndër veprimet që duhet të ndërmerret

është ndarja e buxhetit më të madh për AD me qëllim të mundësimit të ri-strukturimit dhe angazhimit

të numrit më të lartë të trajnerëve të përhershëm. Një veprim i tillë shihet se nuk është planifikuar dhe

për më tepër as nuk është pjesë e projeksioneve të Qeverisë së Kosovës. 

Mos adresimi i këtij aktiviteti nga ana e Qeverisë shihet edhe tek miratimi i Kornizës Afatmesme të

Shpenzimeve 2024-2026. Sipas tabelës buxhetore përkundër që nuk është parashikuar rritja e

buxhetit, vërehet qartë se ky buxhet është planifikuar të zvogëlohet për 127 mijë e 518 euro.[33] 

Situatë e njëjtë e mos adresimit të kërkesave buxhetore ka qenë edhe me rastin e miratimit të

ndarjeve buxhetore për vitin 2023. Gjatë hartimit të buxhetit për vitin 2023, Akademia e Drejtësisë

kishte kërkuar nga Ministria e Financave, Qeveria e Kosovës dhe Kuvendi i Kosovës që të rrisin

buxhetin për këtë institucion. Ajo kishte kërkuar 1,493,000 euro fillimisht nga Qeveria por kjo e fundit

me miratimin e projektligjit për ndarjet buxhetore për vitin 2023 kishte ndarë vetëm 892 mijë 367

euro.[34] 

KONKLUZ ION

SSL dhe Plani i Veprimit kërkuan ndarje më të madhe të buxhetit për

Akademinë e Drejtësisë. 

Qeveria dhe Kuvendi nuk e rritën buxhetin e AD përkundër kërkesave të SSL-

së.

9.2 “Fëmijët e adaptuar dhe prindërit adaptues” të deklaruesve
të pasurisë 

Harmonizimi i përkufizimit 'anëtarë i familjes' në Ligjin për Deklarimin e Pasurisë dhe në Kodin Penal,

me qëllim të përfshirjes së fëmijëve të adoptuar dhe prindërve adoptues në nocionin e 'anëtarit të

familjes' është listuar si aktivitet në Planin e Veprimit të SSL. Vet Raporti mbi Zbatimin e SSL thekson

se “Ligji për Deklarimin, Prejardhjen dhe Kontrollin e Pasurisë dhe të Dhuratave është
miratuar nga Kuvend me datë 14.07.2022. Ky term nuk është harmonizuar”. 

[35] Raporti vjetor për Zbatimin e Strategjisë për Sundimin e Ligjit, Zyra e Kryeministrit, 2023. (Shih linkun:

https://kryeministri.rks-gov.net/ëp-content/uploads/2023/04/Raporti-1-vjecar-FINAL.pdf). (Qasur për herë të fundit 15

gusht 2023).

[36] “Përmirësimi i llogaridhënies së sistemeve gjyqësore dhe prokuroriale”, Dokument i Politikave, fq. 41 - 42 – 113. Ministria e

Drejtësisë, 201

Në këtë mënyrë, Qeveria dhe Kuvendi kanë anashkaluar këtë obligim të përcaktuar në Planin e

Veprimit të SSL-së, me rastin e miratimit të Ligjit nr. 08/l-108 për Deklarimin, Prejardhjen dhe

Kontrollin e Pasurisë dhe të Dhuratave, duke mos e zbatuar këtë aktivitet në këtë ligj. Për këtë,

Raporti mbi Zbatimin e Strategjisë nuk ka dhënë asnjë sqarim, P.sh. siç ka vepruar në rastin e

aktivitetit lidhur me heqjen e Kryeprokurorit nga pozita e anëtarit të KPK-së sipas detyrës zyrtare.[35]  

Në këtë situatë, një prej gjetjeve të dala nga RFSSL që është materializuar si aktivitet në Planin e

Veprimit të SSL, pa ndonjë arsye, nuk është përfshirë në Ligjin tanimë të miratuar. Zbatimi i këtij

aktiviteti sjellë nevojën për ndryshimin e Ligjit dhe si rrjedhojë krijohet situata e paqëndrueshmërisë

së ligjeve, amandamentimi i të cilave kërkohet vazhdimisht. 

Në linjë me këtë, IKD i rekomandon MD-së, Qeverisë dhe Kuvendit që në secilin rast të shqyrtojnë të

gjitha aktivitetet e listuara në Planin e Veprimit të SSL dhe të njëjtat ti aplikojnë në ligjet e

miratuara. E kundërta e kësaj bën që SSL të konsiderohet vetëm një dokument formal dhe jo një

Strategji reale për avancimin e sundimit të ligjit në Kosovë. 

KONKLUZ ION

Harmonizimi i përkufizimit “anëtarë i familjes” në Ligjin për Deklarimin e

Pasurisë dhe në Kodin Penal nuk u bë në harmoni me SSL, pasi nuk u përfshinë

fëmijët e adoptuar dhe prindërit adoptues në këtë përkufizim.

IKD rekomandon Qeverisë, Kuvendit dhe MD-së që në secilin ligj të planifikuar

për miratim të aplikohen edhe aktivitetet e listuara në Planin e Veprimit
dhe në SSL.

9.3 “Amandamentimi” i SSL nga Komisioni për Legjislacion

Dokumenti i dalë nga RFSSL në lidhje me llogaridhënien thekson problematikën e përfaqësimit të

OAK dhe shoqërisë civile në KGJK. Kjo në kuptim të anëtarëve jo gjyqtarë të KGJK-së të cilët

zgjedhen nga ana e Kuvendit. Mirëpo, ky dokument konstatoi se “Kuvendi i Kosovës nuk ka procedura

për mënyrën e emërimit të këtyre dy anëtarëve jo-gjyqtarë”. Në linjë me këtë çështje, si aktivitet u

listua “Miratimi nga Kuvendi i Kosovës i procedurave për zgjedhjen dhe emërimin e anëtarëve jo

gjyqtarë/jo prokurorë në KGJK dhe KPK”.[36] Ky aktivitet u përfshi edhe në Planin e Veprimit të SSL.

Përkundër kësaj, Raporti i Zbatimit të SSL-së nënvizoi se “Komisioni për Legjislacion ka vlerësuar këtë

aktivitet dhe konstaton se Ligji për KGJK-në, Rregullorja e Kuvendit dhe praktika e krijuar në Komision

dhe Kuvend janë të mjaftueshme për zhvillimin e procedurave për zgjedhjen e anëtarëve jo-

gjyqësorë dhe jo-prokurorial në KGJK dhe KPK”. Kështu, përderisa SSL u miratua në gusht të vitit 2021,

Raporti mbi Zbatimin e SSL-së i marsit të vitit 2023 theksoi se Komisioni për Legjislacion tanimë ka

“amandamentuar” SSL. Në këtë situatë, nuk është e qartë se çfarë ka ndryshuar nga ajo kohë dhe

cila ka qenë analiza e Komisionit për Legjislacion që ka tejkaluar trajnimin e bërë nga RFSSL dhe ka

ardhur në përfundim se ky aktivitet i përcaktuar në Planin e Veprimit të SSL nuk duhet të zbatohet.

 

Për çudi, ky aktivitet evidentohet si i përmbushur në raportin mbi zbatimin e SSL. 

KONKLUZ ION

Nuk u morën për bazë gjetjet e SSL-së për të miratuar procedura për

zgjedhjen dhe emërimin e anëtarëve jo gjyqtarë dhe jo prokuror në KGJK dhe

KPK.

Përkundër që nuk u miratuan procedurat, ky aktivitet u evidentua i përmbushur

në Raportin mbi zbatimin e Strategjisë.

9.4 Task Forca kundër Korrupsion

Task Forca Anti-Korrupsion brenda Policisë së Kosovës (PK), ishte formuar me 26 shkurt 2010[37] dhe

kishte për mision të parandalonte, hetonte dhe zbulonte veprat penale kundër ekonomisë dhe

financave, si dhe çdo rast të korrupsionit, përfshirë atë të nivelit të lartë. Nevoja për një Task Forcë

të këtillë u krijua me qëllim të luftimit të korrupsionit larg ndërhyrjeve politike. Ajo përbëhej nga

prokurorë special vendor dhe ndërkombëtarë, 30 hetues policor dhe një ekspert financiar.[38] Task

Forca kishte iniciuar raste ndaj figurave politike të partive kryesore në vend si dhe ndaj zyrtarëve më

të lartë publik. Shumica e aktakuzave ndaj profilit të lartë ishin ngritur nga hetimet e zhvilluara nga

hetuesit e kësaj task force të policisë. 

Me gjithë rëndësinë dhe rezultatet e saj, Task Forca Anti-Korrupsion u shua me 18 tetor 2020 nga

Qeveria Hoti, duke nxitur reagime të ashpra të partnerëve ndërkombëtarë, opozitës dhe shoqërisë

civile.[39] Kundër shuarjes së saj, kishte qenë edhe IKD. Sipas IKD, shuarja e Task-Forcës binte në

kundërshtim me procesin e Rishikimit Funksional të Sektorit të Sundimit të Ligjit dhe se ky veprim

konsiderohej si hakmarrje ndaj hetuesve të task forcës për shkak të rasteve që ajo trajtonte aso kohe.

[40] 

 [37] Vendimi 02/2010 dt. 26.02.2010. Në dispozicion në: http://kryeministri-ks.net/ëp-

content/uploads/docs/Vendimet_e_Mbledhjes_se_110_-te_te_Qeverise_2010.pdf 

[38] “Lufta e Qeverive kundër Task-Forcës Antikorrupsion”. Betimi për Drejtësi. 15 korrik 2023. (Shih linkun:

https://betimiperdrejtesi.com/betimi-per-drejtesi-live-lufta-e-qeverive-kunder-task-forces-antikorrupsion/ ). ( Qasur për

here të fundit më 10.09.2023)

[39]  “Pse u shua Task-Forca Antikorrupsion në Polici dhe kush ishte kundër këtij vendimi?”. Betimi për Drejtësi. 15 korrik 2023.

(Shih linkun: https://betimiperdrejtesi.com/pse-u-shua-task-forca-antikorrupsion-ne-polici-dhe-kush-ishte-kunder-ketij-

vendimi/). (Qasur për herë të fundit më 10.09.2023)

[40]“IKD reagon ndaj Qeverisë së Kosovës lidhur me propozimin për shuarjen e Departamentit Special Anti-Korrupsion në

Policinë e Kosovës”. Instituti i Kosovës për Drejtësi (IKD). 19 tetor 2020. (Shih linkun: https://kli-ks.org/ikd-reagon-ndaj-

qeverise-se-kosoves-lidhur-me-propozimin-per-shuarjen-e-departamentit-special-anti-korrupsion-ne-policine-e-kosoves/ ).

(Qasur për herë të fundit më 10.09.2023).

[41] “Raporti i Progresit: Shfuqizimi i Task Forcës Anti-Korrupsion ngriti shqetësime serioze në lidhje me angazhimin e Kosovës

në luftën kundër korrupsionit dhe krimit të organizuar”.Betimi për Drejtësi. 20 tetor 2021. (Shih linkun:

https://betimiperdrejtesi.com/raporti-i-progresit-shfuqizimi-i-task-forces-anti-korrupsion-ngriti-shqetesime-serioze-ne-

lidhje-me-angazhimin-e-kosoves-ne-luften-kunder-korrupsionit-dhe-krimit-te-organizuar/). (Qasur për here të fundit më

10.09.2023). 

[42] “Përmirësimi i Kornizës Institucionale për Luftimin e Korrupsionit”. Dokumenti i politikave. Fq. 82. Ministria e Drejtësisë

2019

Çështja e shuarjes së Task-Forcës ka qenë objekt trajtimi edhe nga Raporti i Progresit për Kosovën

për vitin 2021. Në Raportin e Progresit, të publikuar nga Komisioni Evropian, thuhej se vendimi i

qeverisë së mëparshme për të shfuqizuar Task Forcën Speciale Anti-Korrupsion brenda Policisë së

Kosovës ka ngritur shqetësime serioze në lidhje me angazhimin e Kosovës në luftën kundër

korrupsionit dhe krimit të organizuar. Sipas këtij raporti, thuhet se Qeveria duhet të sigurojë një

strukturë të shëndoshë ligjore dhe organizative për Njësinë Speciale Hetimore si pasardhëse e Task

Forcës së shfuqizuar.[41] Megjithatë, përkundër shuarjes së kësaj Task Force nga Qeveria Hoti,

rekomandimet e RFSSL kanë qenë krejt tjera, pra që Task Forca të forcohet dhe jo të shuhet.

Konkretisht në dokumentin e politikave “Përmirësimi i Kornizës Institucionale për Luftimin e

Korrupsionit”, konstatimet kanë qenë që të përmirësohej baza ligjore në mënyrë që të kishte kordinim

më të mirë në mes PSRK-së dhe Task Forcës Anti-Korrupsion.[42] Pra, në asnjë rast as nga RFSSL-ja

e as nga partnerët ndërkombëtar dhe shoqëria civile nuk ishte kërkuar shuarja e saj, por ishte kërkuar

forcimi i saj. Kjo kishte qenë edhe kërkesë e LVV.

Mirëpo, përkundër kritikave të bëra nga Qeveria Kurti, krejt çka ka arritur të bëjë kjo e fundit është

sistemimi i saj në Projekt Ligjin për Prokurorinë Speciale të Republikës së Kosovës duke e minimizuar

rolin e saj në Njësi të Veçantë të Hetimit e jo duke krijuar kushte ligjore për fuqizimin dhe ngritjen e

sërishme të Task Forcës. Rekomandimet e dala nga RFSSL-ja nuk janë reflektuar në Projekt Ligjin për

PSRK, i cili aktualisht gjendet në Kuvend dhe nuk ka kaluar ende në shqyrtim të dytë.   

KONKLUZ ION

Raporti i Progresit 2021: Shfuqizimi i Task Forcës Anti-Korrupsion ngriti

shqetësime serioze në lidhje me angazhimin e Kosovës në luftën kundër

korrupsionit dhe krimit të organizuar.

Qeveria Hoti në kundërshtim me rekomandimet e RFSSL-së nxori vendim për

shuarjen e Task Forcës Anti Korrupsion.

Qeveria Kurti pa veprime adekuate për adresim të rekomandimeve të RFSSL

dhe SSL lidhur me funksionimin e Task Forcës Anti Korrupsion.

9.5 Deklaratat publike të Qeverisë kundër sistemit të drejtësisë

Gjatë viteve të fundit nuk kanë qenë të rralla deklaratat publike të zyrtarëve të lartë qeveritarë

kundër sistemit gjyqësor. Jo pak zyrtarë të qeverisë aktuale kanë hedhur akuza ndaj këtij sistemi,

duke e kritikuar të njëjtin në shumë aspekte të mënyrës së funksionimit. Edhe pse në Republikën e

Kosovës, pushtetet janë të ndara kjo nuk i ka ndaluar zyrtarët qeveritarë të hedhin akuza në drejtim

të prokurorëve dhe gjyqtarëve duke mos e respektuar këtë ndarje kushtetuese. Rast ilustrativ për këtë

është rasti i rezervave shtetërore, ku kryeministri Kurti ka thënë se s’ka korrupsion dhe as

keqpërdorime me rezervën shtetërore duke thënë se humbësit më të mëdhenj nga situata e tillë janë 

[43] “Kurti thotë se s’ka korrupsion e keqpërdorime me rezervat, përmend prokurorët e elitës së vjetër të korruptuar”. Betimi

për Drejtësi. 18 gusht 2023. (Shih linkun: https://betimiperdrejtesi.com/kurti-thote-se-ska-korrupsion-e-keqperdorime-me-

nga elita e vjetër politike. “Humbësit i gjeni tek elita e vjetër dhe e korruptuar politike, te gjykatës

dhe prokurorë të saj, te mediat e keqpërdoruara pёr mbёshtetje tё krimit”, kishte shtuar ai.[43]  Edhe,

ministri i Financave, Hekuran Murati kishte vazhduar sikurse Albin Kurti të lëshojë akuza në drejtim të

sistemit të drejtësisë se po synon kthimin e kastës së vjetër kriminale në pushtet.[44] Deklarata

publike të zyrtarëve të lartë të qeverisë ndaj sistemit të drejtësisë ishin hedhur edhe në raste të tjera.

[45] 

Është shumë me rëndësi të kuptohet drejtë që sistemi gjyqësor në Kosovë është pushtet i pavarur, i

cili është i themeluar nga parimet e pavarësisë dhe integritetit dhe se çdo ndërhyrje nga ana e

qeverisë paraqet ndërhyrje kundër kushtetuese dhe kundër ligjore e pushtetit ekzekutiv ndaj atij

gjyqësor. Në një shtet të pavarur dhe demokratik si Republika e Kosovës, pavarësia e gjyqësorit dhe

respekti për vendimet e tij janë esenciale për sundimin e ligjit dhe ruajtjen e integritetit të sistemit

gjyqësor. Në asnjë formë, Qeveria nuk duhet ta luajë rolin e mediave dhe shoqërisë civile të cilët

monitorojnë, raportojnë dhe publikojnë gjetje mbi funksionimin e sistemit të drejtësisë.  

Edhe konstatimet dhe rekomandimet e dalura nga RFSSL kanë qenë të tilla që të mos ketë ndërhyrje

të ekzekutivit në sistemin gjyqësor. Dokumentet e RFSLL, siç është cekur në listën kontrolluese për

sundim të ligjit të Komisionit të Venecias, kanë theksuar se është e rëndësishme që: “Gjyqësori
duhet të jetë i pavarur. Pavarësia nënkupton që gjyqësori është i lirë nga presioni i jashtëm,
dhe nuk i nënshtrohet ndikimit ose manipulimit politik, në veçanti nga dega e ekzekutivit. Kjo
kërkesë është një pjesë përbërëse e parimit themelor demokratik të ndarjes së pushteteve.
Gjyqtarët nuk duhet t’i nënshtrohen ndikimit ose manipulimit politik”.[46] 

Përkundër kësaj, nga MD thonë se deklaratat e tyre janë të bazuara në fakte konkrete dhe kanë për

qëllim transparencën dhe informimin e qytetarëve për funksionimin e sistemit të drejtësisë. Tutje, MD

thotë se “…qytetarët kanë të drejtë të dijnë se s’i po adresohen këto sfida dhe a janë prokurorët dhe

gjyqtarët duke e realizuar detyrën e tyre në mënyrë të pavarur dhe efikase, për çka edhe janë të

emëruar”.

Përmes këtyre deklaratave të cilat MD nuk i konsideron se ndërhyjnë në punën e sistemit të

drejtësisë, MD thotë se synohet adresimi i problemeve në sistem në përputhje me mandatin

kushtetues dhe njëkohësisht transparenca dhe informimi i drejtë i cili shpërfaqë gjendjen faktike.[47]

Sikurse nga veprimet ashtu edhe nga kjo përgjigje, duket se MD nuk e ka parasysh konceptin e

ndarjes së pushteteve. Pavarësia e sistemit të drejtësisë nga pushtetet e tjera nënkupton se ky sistem

ka institucionet e veta rregulluese dhe është po ky sistem nga i cili qytetarët kërkojnë llogari dhe

duhet të japë llogari. Nuk është pushteti ekzekutiv ai që duhet ta luajë këtë rol, që të informojë

qytetarët mbi mënyrën se si vepron sistemi i drejtësisë. Qeveria po ashtu nuk është as media dhe as

OJQ. Për këto arsye, IKD i rekomandon MD-së dhe Qeverisë në përgjithësi që ta qartësojë konceptin

e ndarjes së pushteteve dhe të ndalë sulmet ndaj sistemit të drejtësisë, të cilat paraqesin ndërhyrje

në këtë sistem. 

 

[47]  Komente të Ministrisë së Drejtësisë. 22 shtator 2023. 

KONKLUZ ION

Deklaratat sulmuese të zyrtarëve të lartë publikë ndaj sistemit gjyqësor ishin
më të shpeshta në dy (2) vitet e fundit. 
Çdo deklaratë publike e Qeverisë ndaj sistemit gjyqësor cenon parimin e
ndarjes së pushteteve dhe cenon parimet mbi të cilat duhet të ndërtohet

sundimi i ligjit në Kosovë.

Qeveria duhet të respektojë pavarësinë e gjyqësorit në çdo rast. 
Deklaratat publike duke kritikuar prokurorët dhe gjyqtarët për raste konkrete e

cenojnë pavarësinë dhe integritetin e këtyre të fundit dhe konsiderohet
ndërhyrje e pastër në pushtetin gjyqësor. 
IKD i rekomandon MD-së dhe Qeverisë në përgjithësi që ta qartësojë
konceptin e ndarjes së pushteteve dhe të ndalë sulmet ndaj sistemit të
drejtësisë, të cilat paraqesin ndërhyrje në këtë sistem.

